Коми Республикаын паськӧдісны челядьлысь дзоньвидзалун бурмӧдӧм да найӧс шойччӧдӧм кузя мераяс комплекс

Коми Республикаса Веськӧдлан котырлысь лӧсялана тшӧктӧм кырымаліс Веськӧдлан котырса Веськӧдлысь Владимир Тукмаков.

«Таво кежлӧ шӧр нырвизьыс – бурмӧдны дзоньвидзалун да шойччӧдны школаӧ ветлан арлыда 50%-ысь абу этшаджык челядьӧс. Такӧд йитӧдын примитасны содтӧд мераяс. Торйӧн нин, челядьлысь дзоньвидзалун бурмӧдан кампанияын кутасны участвуйтны нӧшта и содтӧд тӧдӧмлун сетан организацияяс. Таысь кындзи, челядьлы туризм сӧвмӧдӧм могысь планируйтӧма нуӧдны дженьыд кадся экскурсионнӧй да туристическӧй сменаяс. Сідзжӧ дзоньвидзалун бурмӧдан кампанияяс серти мероприятиеясӧ лоӧ босьтӧма бать-мамтӧм челядьӧс да бать-мам дӧзьӧртӧг кольӧм челядьӧс, кодъяс велӧдчӧны шӧр тшупӧда уджсикасӧ велӧдан канму организацияясын. Водзынджык татшӧм позянлуныс эз вӧв», - гӧгӧрвоӧдіс выльпыртӧмъяссӧ В.Тукмаков. 

Тшӧктӧмнас сідзжӧ вынсьӧдӧма уна сикас категорияа челядь серти (пикӧ воӧм челядь, енбиа челядь, мукӧд категорияа челядь) путёвка донсӧ да туйсӧ ӧтвылысь мынтан механизм. Выль пӧв видлалӧма енбиа челядь категория улӧ веськалӧм йӧз лыддьӧг. Сэтшӧмъясӧн кутасны лыддьыны республиканскӧй, ставроссияса да канмукостса олимпиадаясын, конкурсъясын да ордйысьӧмъясын вермысьясӧс да призёръясӧс. Таысь кындзи, Коми Республика мутасын да сылӧн суйӧр сайын челядьлы котыртасны интересъяс серти быдсикас нырвизя сменаяс: айму радейтан, этнокультурнӧй, кыв туялан, техническӧй, творческӧй, уджалан да спортивнӧй.

Документ тексткӧд позьӧ тӧдмасьны Коми Республикалӧн официальнӧй Интернет-порталса «Инӧда актъяс лыддьӧг...» ӧтуввезйын йӧзӧдӧмтор» юкӧдын.
Путёвка босьтӧм йылысь стӧчджык юӧр тӧдмалӧм могысь колӧ шыӧдчыны челядьлӧн оланін (йӧзӧс велӧдӧмӧн веськӧдланін) серти дзоньвидзалун бурмӧдан кампания котыртӧм да нуӧдӧм кузя уполномочитӧм органӧ либӧ велӧдан организацияӧ, кӧні велӧдчӧ кага.
